
հրավերի պարզաբանման մասին
Հայտարարության սույն տեքստը հաստատված է 
և հրապարակվում է «Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը 
ՀՀ ԳՄ-ԳՀԱՊՁԲ-35/23
ՀՀ ՀՀ  Գեղարքունիքի  մարզային ենթակայության առողջապահական ընկերություններին  բժշկական սարքավորումների ձեռքբերման նպատակով կազմակերպված  ՀՀ ԳՄ-ԳՀԱՊՁԲ-35/23
ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ  17-08-2023 թվականին ստացված հարցադրումները և դրանց վերաբերյալ 19-08-2023 թվականին տրամադրված պարզաբանումները`
Հարցադրում N 1.
Հարգելի գնահատող հանձնաժողով
. Տեխնիկական բնութագրերից հետո դեղին ֆոնի վրա գրված է հետևյալ պահանջը․
<<****Մատակարարվելիք  սարքավորումը  պետք  է  ունենա    ստանդարտներ  ( փաստաթղթային  ապացույց   (վկայականների պատճեն)  ISO13485  կամ  համարժեք  CE  mark   /directive)  կամ  FDA: Մատակարարը   պետք է   տրամադրի   հավաստագիր  իր կողմից  սարքի    առաջին   շահագործման    ամսաթվի  վերաբերյալ:  Մեկ տարվա   երաշխիքային  սպասարկում     տեղադրումից  հետո ու պետք է լինի նոր և  չօգտագործված>>
Արդյոք այս պահանջը վերաբերում է բոլոր չափաբաժիններին?
Պարզաբանում N 1 
Հարգելի մասնակից տեղեկացնում ենք, որ՝
        Այո պահանջը վերաբերվում է բոլոր չափաբաժիններին:
                Հարցադրում N 2.
. Թիվ 1 չափաբաժնի տեխնիկական բնութագրերը խտրական են և ուղղորդված։ Այդ բնութագրերին համապատասխանում է միայն մեկ արտադրող՝ լեհական Lasotronix ընկերությունը։ Այս ընկերությունից մեզ փոխանցել են, որ իրենք շուրջ մեկ ամիս առաջ արդեն ձեռք են բերել հայկական ընկերության հետ պայմանավորվածություն, որի համաձայն պարտավորվել են բացի իրենց գործընկերոջից որևէ այլ ընկերության գնային առաջարկ չկատարաել։
Հաշվի առնելով վերոգրյալը, խնդրում եմ հայտնել, թե ինչու եք արտագրել տեխնիկական բնութագրերը Lasotronix ձեռնարկից և իբր մրցակցային տեսք հաղորդելու համար ձևական ավելացրել առնվազը, ոչ ավել, ոչ պակաս արտահայտությունները, իբր շեղման միջակայք եք սահմանել։ Որն է մրցույթ հայտարարելու իմաստը, եթե մրցույթից առաջ արդեն առկա է պայմանավորվածություն։
  Պարզաբանում N 2
Տվյալ գնման ընթացակարգի տեխնիկական բնութագրերը կազմաված են ՝ պահապանելով գնումների օրենսդրությամբ տեխնիկական բնութագիր կազմելու վերաբերյալ սահմանված բոլոր համապատասխան դրույթները, մասնավորապես «Գնումների մասին» ՀՀ Օրենքի 13-րդ հոդվածի 1-ին և 3-րդ մասերը, ՀՀ կառավարության թիվ 526-Ն որոշմամաբ հասատատված գնումների գործընթացի կազմակերպման կարգի 22-րդ կետը և հակառակը հիմնավորող որևէ հիմնավորում պարզաբանմամբ ներկայացված չէ:
Ձեր կողմից ներկայացված Lasotronix ընկերությանը վերաբերվող տեղեկատվությունը որ ավել քան ենթադրություն է, որի հետ Պատվիրատուն չունի որևէ առնչություն:
Մրցույթը հայտարարելու իմաստն և նպատակն է՝ պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների ձեռքբերումը` համարժեք հատուցմամբ.
Հարցադրում N 3
3. Արդյոք պատրաստ եք դատարանում կամ գնումների նկատմամբ պետական վերահսկողություն իրականացնող մարմիններում ներկայացնել տեխնիկական բնութագրերին ամբողջությամբ համապատասխանող երկրորդ արտադրողին և մոդելին, թե պնդելու եք որ Ձեզ հենց այդ մոդելն է պետք եղել, դրա համար այդ մոդելի ձեռնարկից եք արտագրել  բնութագրերը։
 Պարզաբանում N 3
     Ի պատասխան ներկայացված և սպառանալիքների նմանվող պարզաբանման պահանջի հայտնում ենք, միանշանակ պատրաստ ենք: Պատրաստ ենք նաև դատարան և այլ իրավասու մարմիններ ներկայացնել հայցադիմում և այլ փաստարկներ այն անձի կամ անձերի նկատմամբ, որոնք կփորձեն արհեստականորեն խոչընդոտել Պատվիրատուին վերապահված լիազորությունների կատարման նպատակով իրականացվող գնման գործընթացները:
Հարցադրում N 4
4. Բնութագրում գրված է <<երկակի ալիքային երկարություն ․․Ալիքի երկարությունը՝ 1470±10 նմ և 635±10 նմ>>։ Խնդրում եմ պարզաբանել, թե ինչ է նշանակում երկակի ալիքային երկարություն։
Պարզաբանում N 4
Երկակի ալիքային երկարություն նշանակում է, որ սարքը պետք է օժտված լինի լազեռային օպտիկական ալիքային երակարությամբ առնվազն երկու ցուցանիշով, որանք հնարավոր է օգատագործել ինչպես առանձին այնպես ել միաժամանակ։ Այս հատկությունը թույլ է տալիս սարքը կիրառել ավելի լայն բժշկական ոլորտներում:
Հարցադրում N 5
5. Տեխնիկական բնութագրերում առկա են միմյանց միջև հակասություններ, մասնավորապես մի հատվածում գրել եք  <<635±10 նմ>>, իսկ մի փոքր ներքև <<ալիքի երկարությունը՝ 630-690 նմ տիրույթում>>։ Ակնհայտ է, որ 635±10 նշանակում է, որ թույլատրելի է 625-ից 645, սակայն այդ միջակայքը դուրս է 630-690 նմ տիրույթից։ Արդյոք դիտավորությամբ եք հակասական բնութագրեր սահմանել, թե պատահականության արդյունք է, <<աննշան>> վրիպակ։
Պարզաբանում N 5
Տեխնիկականա բնութագրում հստակ նշված է որ 630-690 նմ ցուցանիշը վերաբերվում է դիրքավորման ճառագայթի ալիքի երկարությանը,  իսկ 635±10 նմ  վերաբերվում է թերապեվտիկ  ճառագայթի ալիքի երկարությանը  ։ Ուստի տեխնիկական բնութագրում չկա դիտավվորություն կամ  վրիպակ։
Հարցադրում N 6
6. Խնդրում եմ պարզաբանել և մասնագիտորեն հիմնավորել, թե ինչու եք սահմանել <<Դիրքավորման ճառագայթի հզորությունը՝  ոչ ավել քան 1,4մՎտ>>։ Օրինակ ինչն էր խանգարում սահմանել ոչ ավել, քան 7մՎտ կամ ինչ նպատակով է այդ սահմանափակումը կիրառվել։ Վերջնական շահագործողի համար ինչ ազդեցություն ունի այս ցուցանիշը։
Հարցադրում N 7
7. Խնդրում եմ պարզաբանել և մասնագիտորեն հիմնավորել, թե ինչու եք սահմանել <<Պուլսացիայի ժամանակը՝ ստորին շեմը ոչ ավել քան 50 մկվ , վերին շեմը ոչ պակաս քան 10 վրկ տիրույթում>>։
             Հարցադրում N 8
8. Խնդրում եմ պարզաբանել և մասնագիտորեն հիմնավորել, թե ինչու եք սահմանել << Բժշկական սարքի դաս՝ IIb
Լազերային անվտանգության դաս՝ արնվազն 4
Էլեկտրական անվտանգության դաս՝ առնվազն դաս I տիպ B, EN60601-1 I դաս
Պաշտպանության աստիճանը՝ առնվազն IPX6>>։
Պարզաբանում N 6,7,8
Պարզաբանման պահանջի թիվ  6, 7 և 8-րդ հարցադրումների վերաբերյալ հայտնում ենք հետևյալը՝
Պարզաբանման պահանջի թիվ 4 և 5-րդ հարցադրումներից պարզ է դառնում, որ պարզաբանում ներկայացրած անձը կամ բավարար չափով մասնագիտացված չէ նմանատիպ սարքավորումների ոլորտում, կամ մասնագիտացված չէ, սակայն ոչ բավարար չափով է ուսումնասիրել շուկան:
Հրավերով սահմանված սարքավորման բնութագիրը, ինչպես նաև  բնութագրում առկա բոլոր չափորոշիչները և դրանց համար սահմանված տիրույթները կազմվել են տվյալ սարքերի ոլորտում մասնագիտացված անձերի կողմից՝ տարբեր արտադրողների նմանատիպ սարքավորումների ուսումնասիրության արդյունքում: Տեխնիկական բնութագրում առկա բոլոր չափորոշիչների համար սահմանված բոլոր տիրույթները բավարարում են մեկից ավելի արտադրող ընկերությունների կողմից արտադրված նմանատիպ սարքավորումների բնութագրերին, ուստի և մեկից ավելի հնարավոր մասնակիցներին: Բնութագրերը չեն հակասում գնումների օրենսդրությամբ տեխնիկական բնութագիր կազմելու համար սահմանված դրույթներին, ուստի խնդրում ենք առաջնորդվել հրավերի տեխնիկական բնութագրով:
Բացի այդ, Օրենքի նպատակն է՝ պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերումը` համարժեք հատուցմամբ, ուստի՝ Պատվիրատուն իրեն վերապահված լիազորությունների կատարման և կարիքների բավարարման համար ինքնուրույն է որոշում և համապատասխանաբար կազմում անհրաժեշտ գնման առարկայի տեխնիկական բնութագիրը՝ պահպանելով գնումների օրենսդրության համապատախսան պահանջները, չի խորհրդակցում որևէ հնարավոր մասնակցի հետ և եթե տվյալ սարքին բավարարում են մեկից ավելի հնարավոր մասնակիցներ և պահպանված են Օրենքի 13-րդ հոդվածի 1-ին և 3-րդ մասերը, ուստի և բոլոր Ձեր կողմից նշված չափորոշիչները անհրաժեշտ են Պատվիրատուի կարիքների բավարարման համար:
Հարգելի հնարավոր մասնակից,
Կրկին հայտնում ենք Ձեզ, որ եթե հրավերով սահմանված գնման առարկայի տեխնիկական բնութագիրը չի բավարարում որևէ մասնակցի կամ մասնակիցների պահանջների, դա դեռ չի նշանակում, որ մրցակցությունը բացակայում է:
Եթե հարցումը կատարված է մասնակցության նպատակով և հնարավոր մասնակիցը գտնում է, որ իր մասնակցությունը սահմանափակվում է ընթացակարգի հրավերի ցանկացած, այդ թվում նաև 4-րդ չափաբաժնով սահմանված տեխնիկական բնութագրի այն հատկանիշներով, որոնք իր համոզմամբ և հետագայում հստակ հիմնավորմամբ պարունակում են հղում կամ հղումներ, ապա այդ հատկանիշների մասով կարող են առաջարկվել համարժեք  հատկանիշներ, պայմանով, որ որպես համարժեք առաջարկվող հատկանիշները պետք է համարժեք լինեն պատվիրատուի այն կարիքին, որի բավարարման նպատակով իրականացվում է տվյալ գնման գործընթացը: Միևնույն ժամանակ հայտնում ենք, որ հրավերով սահմանված է նաև, որ ապրանքների գնման դեպքում ընթացակարգի գնահատող հանձնաժողովը գնահատում է նաև ներկայացված ապրանքի ամբողջական նկարագրերի համապատասխանությունը հրավերի պահանջներին:

